
Макалада уюшкан кылмыштуу топтор тарабынан 

жасалган экономикалык кылмыштарды тергөөнүн мыйзам 

ченемдүүлүктөрү жөнүндө айтылат. Бул категориядагы 

кылмыш иштерин тергөөнүн өзгөчөлүктөрү ачыкталат, 

каралган иштер боюнча далилдердин пайда болуусу, чогул-

туу, изилдөө жана баа берүүнүн өзгөчөлүктөрү белгиле-

нет. Уюшкан кылмыштуу топтор тарабынан жасалган 

экономика чөйрөсүндөгү кылмыштарды тергөөнү уюшту-

руунун өзгөчөлүктөрү, аталган кылмыштарды тергөөнүн 

далилдери жана тактикасын аныктоо каралат. УКТ жа-

саган экономикалык кылмыштарды тергөөнү уюштурууда, 

дагы бир мыйзам ченемдүүлүктү эске алуу керек: тергөөчү, 

кылмыш тобунун иштин чындыгын аныктоодогу каршы-

лык көрсөтүүсүнө тоскоол болуу, кылмышка кошо каты-

шуучулардын ортосундагы бири бири менен сүйлөшүп алуу-

нун алдын алуу, кээ бир кылмышка кошо катышуучуларды 

же уюштуруучуну жашыруу ошондой эле топтун кылмыш 

ишмердүүлүгүнүн кооптуу эпизоддоруна багытталган 

атайын чара жана ыкмаларды кабыл алуусу зарыл.  

Негизги сөздөр: кылмыштарды тергөө, экономи-

калык кылмыш, уюшкан кылмыштуулук, кылмыштуу топ-

тор, кылмыштуу шериктиктик, каржылык кылмыш, тер-

гөө тактикасы, кылмыштын профилактикасы, кылмыш-

тарды иликтөө. 

В статье говорится о закономерностях расследова-

ния экономических преступлений, совершенных организо-

ванными преступными группами. Раскрываются специфи-

ка расследования уголовных дел этой категории, отмечаю-

тся особенности возникновения, собирания, исследования и 

оценка доказателств по рассматриваемым делам. Осве-

щаются особенности организации расследования преступ-

лений в сфере экономики,  доказывания  и определения так-

тики расследования преступлений в данной сфере, совер-

шенные организованными преступными группировками. 

Отмечается, что при организации расследования экономи-

ческих преступлений, совершенных ОПГ, следует учиты-

вать такую закономерность: следователю необходимо 

принимать специальные меры и приемы, направленные на 

преодоление противодействия со стороны преступной 

группы в установлении истины по делу, на пресечение попы-

ток сговора между соучастниками, сокрытия отдельных 

соучастников или организатора преступления, а также 

наиболее серьезных эпизодов преступной деятельности 

группы. 

Ключевые слова: расследование преступлений, эконо-

мическая преступность, профилактика преступлений, ор-

ганизованная преступность, преступные группы, преступ-

ное сообщество, предупреждение преступлений, финан-

совые преступления, тактика расследования. 

The article describes the patterns of investigation of econo-

mic crimes committed by organized criminal groups. The specifics 

of the investigation of criminal cases of this category are revealed, 

the particularities of the occurrence, collection, research and 

evaluation of evidence in the cases under consideration are noted. 

The features of the organization of the investigation of crimes in 

the field of economics, evidence and tactics of investigating crimes 

in this area, committed by organized criminal groups are high-

lighted. It is noted that when organizing an investigation of 

economic crimes committed by an organized criminal group, such 

a pattern should be taken into account: the investigator should 

take special measures and techniques aimed at overcoming op-

position from the criminal group in establishing the truth of the 

case, curbing collusion between accomplices, hiding individual 

accomplices or the organizer of the crime, as well as the most 

serious episodes of the criminal activity of the group. 

Key words: investigation of crimes, economic crime, crime 

prevention, organized crime, criminal groups, criminal commu-

nity, crime prevention, financial crime, investigation tactics. 

Кылмыш байланыштары (коммуникациялары) – 

бул субъекттердин ортосундагы туруктуу мамилелер, 

ролдорду бөлүштүрүүдөгү типтик схемалар, ролдук 

функциялар – кылмыш ишмердүүлүгүндөгү «кызмат-

тар» (лидер – уюштуруучу менен байланышкан бух-

галтер – казыначы, жеткирүүчү ж.б.у.с. милдеттерин 

аткаруу). Мүнөздүн өзгөчөлүгү субъекттин айлана 

чөйрөгө жана өзүнө болгон мамилени (эрк, кош кө-

ңүлдүк, оптимисттик ж.б.), субъекттин патологиялык 

өнөкөттөрү менен бирге кандайдыр бир ишмердүүлүк 

менен алек болууга берилгендигин (хобби) билдирет.  

Ушул сыяктуу уурдоо бири-бири менен кыл-

мыштын максаты жана ниети менен байланышып, 

алар кылмышты биргеликте жасашат. Бирок байла-

ныш бул – уурулуктун объективдүү, иш аракеттери-

нин системасын аныктаган ыкмасын түзөт. Субъек-

тивдик жактан, топтун кээ бир катышуучулары бири 

бири менен тааныш эмес болуулары да мүмкүн. Ми-

салыга: пайызсыз ссуда алган жактар сактоочу банк-

тын бөлүмдөрүнүн жооптуу кызматкерлерин билиш-

пейт жана ортомчулар менен гана иш алып барышат. 

Негизсиз кредит алган «фирма ээлери», көбүн эсе ор-

томчулар менен иштешет. Алардын ортосунда байла-

ныш бар жана ал объективдүү  мүнөзгө ээ. Мындай 

байланыштын бар болгонун далилдөө оңой эмес, би-

рок уурулуктун бетин толук ачуу үчүн бул зарылдык. 

Уюшкан кылмыштуу топтордун криминология-

лык мүнөздөмөсү көбүнчө топ менен жасалган эконо-

микалык кылмыштарды тергөөнүн жалпы мыйзам 

ченемдүүлүктөрүн аныктайт. Бул мыйзам ченемдүү-

лүктөрдү билүү тергөөчүлөр үчүн чоң практикалык 

мааниге ээ. Тергөөнүн криминологиялык ыкмалары-

нын мыйзам ченемдүүлүктөрү бул криминалистика-

нын окуткан далилдеринин келип чыгышынын, табы-

лышынын, чогултулушунун, изилденишинин, баа бе-

рүүнүн жана колдонуунун жалпы мыйзам ченемдүү-

лүктөрүн билдирет.  

Р.С. Белкин тарабынан сунушталган кримина-

листика далилдердин келип чыгышынын, табылышы-

нын, чогултулушунун, изилденишинин, баа берүүнүн 

мыйзам ченемдүүлүктөрүн окутат деген жемиштүү 

идеясы кылмыштарды тергөө ыкмаларында өзгөчө 

таасирдүү болгон [1, 36-63-бб.]. Мындай концептуал-

дуу мамиле экономикалык кылмыштарды тергөөнүн 

жалпы мыйзам ченемдүүлүктөрүн формулировкалоо-

го мүмкүндүк берет.  

И.А. Возгриндин сунуштаган криминалистика-

лык ыкмаларынын мыйзам ченемдүүлүктөрүн эске 

алып, камтыган окуялардын чөйрөсү боюнча бир кан-

ча топко бөлүүгө болот: 

- экономикалык чөйрөдөгү кылмыштардын бе-

тин ачууну, тергөөнү жана алдын алууну уюштуруу-

нун жана жүргүзүүнүн жалпы мыйзам ченемдүү-

лүктөрү; 

- экономикалык ишмердүүлүк чөйрөсүндөгү бир 

түрдүү кылмыштардын бетин ачууну, тергөөнү жана 

алдын алууну уюштуруунун жана жүргүзүүнүн мый-

зам ченемдүүлүктөрү; 

- экономика чөйрөсүндөгү конкреттүү кылмыш-

тын түрүнүн бетин ачууну, тергөөнү жана алдын 

алууну уюштуруунун жана жүргүзүүнүн мыйзам че-

немдүүлүктөрү [2, 51-б.]. 

Уюшкан кылмыштуу топтордун катышуусу ме-

нен экономика чөйрөсүндөгү кылмыштардын бетин 

ачуунун мыйзам ченемдүүлүктөрү, уюшкан кылмыш-

туу топтордун белгилеринин жыйындысы менен бир 

түрдүү кылмыштарды тергөөнүн мыйзам ченемдүү-

лүктөрү болуп эсептелет.  

Уюшкан кылмыштуу топтор тарабынан жасал-

ган экономикалык кылмыштарды тергөөдө бул кате-

гориядагы кылмыш иштерин тергөөнүн өзгөчөлүгү-

нөн келип чыккан ар кандай мыйзам ченемдүүлүктөр 

сезилет: кээ бирлери каралып жаткан иштер боюнча 

далилдердин келип чыгышынын, табылышынын, чо-

гултулушунун, изилденишинин, баа берүүнүн өзгөчө-

лүгүн аныктайт; башкалары - уюшкан кылмыштуу 

топтор тарабынан жасалган экономика чөйрөсүндөгү 

кылмыштарды тергөөнү уюштуруу; үчүнчүлөрү – 

тергөөдө шектүүнүн жана айыпталуучунун жүрүм-

турум ж.б.у.с. аныкташат. Ар кандай багытта иш алып 

барып жатып уюшкан кылмыштуу топтор тарабынан 

жасалган экономикалык кылмыштарды тергөөнүн 

бардык мыйзам ченемдүүлүктөрү, экономика чөйрө-

сүндөгү конкреттүү кылмыштын түрүн тергөөдө арга-

сыз сезилген жалпы системаны түзөт.  

Бирок бардык эле мыйзам ченемдүүлүктөр бир 

убакта жана бир мааниде айкын болбойт, кээ бирлери 

өздөрүн көп деңгээлде сезилет, башкалары – аз дең-

гээлде, ал эми башкалары эч ачыкка чыкпай калышы 

мүмкүн. Бул кээ бир мыйзам ченемдүүлүктөр тенден-

ция катары бар болушу менен түшүндүрүлөт. Далил-

дердин келип чыгышынын, табылышынын, чогулту-

лушунун, изилденишинин, баа берүүнүн мыйзам че-

немдүүлүктөрүнүн өзгөчөлүктөрүн Р.С. Белкин ади-

леттүү мындай деп белгилеген: «далилдердин келип 

чыгуу процессинин кырдаалдуулугу, бул мыйзам че-

немдүүлүк процессин башкаруучулар тенденция ка-

тары (негизинен объективдүү мыйзам ченемдүүлүк 

тийиштүү) келип чыгат. Бул тенденцияны жүзөгө 

ашыруу деңгээли конкреттүү жагдайдан көз каранды 

болот» [1, 40-б.]. 

Уюшкан кылмыштуу топтордун жасаган эконо-

микалык кылмыштарын тергөөнүн мыйзам ченемдүү-

лүктөрүнүн баарын, биздин көз карашыбыз боюнча 

үч топтон турган системага бириктирүүгө болот: 

- Уюшкан кылмыштуу топтордун катышуусу 

менен экономика ишмердүүлгүндөгү кылмыштарды 

далилдөөнүн өзгөчөлүктөрүн шарттаган тергөөнүн 

мыйзам ченемдүүлүктөрү; 

- Уюшкан кылмыштуу топтордун категория-

сында каралган иштер боюнча, кылмыштарды тергөө-

нү уюштурууну аныктоочу мыйзам ченемдүүлүктөр; 

- Уюшкан кылмыштуу топтордун мүчөлөрү-

нүн тергөө учурундагы жүрүм-турумдарына негиз-

делген жана УКТ жасаган экономика чөйрөсүндөгү 

кылмыштарды тергөөнүн тактикасын аныктаган мый-

зам ченемдүүлүктөр. 

Биринчи топтогу мыйзам ченемдүүлүктөргө, ал-

гач, топтук иштер боюнча далил булактарынын көп-

түгү кирет. Кылмыш бир жак тарабынан жасалбаган-

дыгынан, уюшкан топтун бардык мүчөлөрү кандай-

дыр бир деңгээлде кылмыш жөнүндө кабары болот 

жана кийинки мезгилдерде маалымат жана далилдер-

дин булактары боло алышат. Кандай болгондо да, 

дайыма боло бербегендей, кылмышты бир кылмыш-

кер жасабагандай эле, кылмыш жөнүндө кабары бол-

гон көп жактардан сөз кылууга болот.  

Биринчи топко кирген УКТ жасаган экономи-ка-

лык кылмыштарды тергөөнүн башка мыйзам ченем-

дүүлүгү – УКТ жасаган эконономикалык кылмыш бо-

юнча күнөөнү далилдөөдөгү бири-биринен көз каран-

дылык жана өз ара байланыш, б.а. бир кылмышка 

кошо катышуучунун күнөөсүнүн далилдениши дайы-

ма башка кылмышка кошо катышуучулардын күнөө-

лөүнүн далилдениши менен байланышкан. Кылмыш-

ка кошо катышуучулардын күнөөлөрүн далилдөөдөгү 

чыныгы байланыш, кылмыштуу топ тарабынан жа-

салган экономика чөйрөсүндө кылмыш кылуу менен 

объективдүү шартталган.  

Практикада мындай байланыштын жана бири-

биринен көз карандылыктын бар болушу баардык 

экономикалык ишмердүүлүктөгү кылмыштарды кы-

лууда жана алардын күнөөлөрүн далилдөөдө тергөө-

чүнүн уюшкан кылмыштуу топтун кылмышка кошо 

катышуучуларын аныктоо боюнча милдетин жеңил-

детет. 

УКТ кылмышка кошо катышуучуларынын кү-

нөөлөрүн далилдөөдөгү байланыштар кылмыш иши 

боюнча негизги процессуалдык документтерде да 

байкалат. 

Мисалы, эгерде тергөөчү жоопко тартуу актында 

А. Б. менен биргеликте кылмыш кылганын белгилесе, 

анда жоопко тартуу актында Б. дагы А. менен бир-

геликте кылмыш кылганын белгилеши керек.  

Жогоруда каралган менен тыгыз байланышкан 

ушул эле уюшкан топтун мыйзам ченемдүүлүгү, 

экономикалык ишмердүүлүктөгү кылмыштарда УКТ 

кылмышка кошо катышуучуларынын ар биринин чы-

ныгы ролдорун аныктоо ар бир кылмышка кошо 

катышуучунун көрсөтмөлөрүнөн белгилүү деңгээлде 

көз каранды. Психикалык ишмердүүлүктө топдук 

кылмыштарды уюштуруу из калтырбайт, андыктан 

кылмыштын түзүмүнүн (атайылап кылуу формасы, 

алдын ала сүйлөшүү жана кылмыш кылууга даярда-

нуу, себептери ж.б.) белгилерин аныктоо менен 

байланышкан топтук кылмыштардын кошо катышуу-

чуларынын ар биринин чыныгы ролун жана күнөөсүн 

аныктоо жана башка суроолор, көбүнчө экономи-

калык ишмердүүлүк чөйрөсүндөгү кылмыштарды 

тергөөдө, тергөөчү УКТ катышуучуларынан суракта 

туура көрсөтмөлөрдү ала алышына көз каранды.  

Айтылган мыйзам ченемдүүлүктү кылмыштын 

башка кошо катышуучуларынан, кылмыштын кошо 

катышуучуларынын күнөөлөрүнүн чыныгы ролу 

жана жекечелештирүүнү аныктоонун толук көз ка-

рандылыгы катары түшүнбөө керек. Албетте, практи-

када кылмыштын кошо катышуучуларынын күнөөлө-

рүнүн суроолору башка тергөө иш аракеттерин (миса-

лы, соттук бухгалтердик экспертизалар) аткарууда 

такталат. Бирок кылмыш топторунун мүчөлөрүнүн, 

кылмыш тобун ким уюштурган жана башкарган, кыл-

мыш кылуу учурунда ролдор кандай бөлүштүрүлгөн, 

конкреттүү кылмыштын демилгечиси ким болгон 

ж.б.у.с., ашыкча баалабоо керек. Айтылган далилдөө-

нүн кылмыштын кошо катышуучуларынын көрсөтмө-

лөрүнөн көз карандылыгы салыштырмалуу болуп 

эсептелет: тергөөчүнүн колунда кылмыштын кошо 

катышуучуларынын көрсөтмөлөрүнөн башка дагы 

кылмыштын кошо катышуучуларынын күнөөлөрү 

алардын туура көрсөтмөлөрү жок болсо да далил-

дөөчү башка далилдөөнүн ыкмалары бар.  

Акыры, УКТ жасаган бардык кылмыш окуялары, 

топтун жана жактын бардык кылмыш ишмердүү-

лүктөрү, экономикалык кылмыш кылууда ага кирген 

жана катышкандар, негизинен аныкталышы мүмкүн 

болгон экономикалык кылмыштарды тергөөнүн мый-

зам ченемдүүлүктөрү. Айтылган топтук экономика-

лык кылмыштарды тергөөнүн мыйзам ченемдүүлүгү 

жалпы мыйзам ченемдүүлүктүн – бардык жасалган 

кылмыштардын бетин ачуунун принципиалдуу мүм-

күнчүлүгүнүн жекече окуясы катары ачыкка чыгат.  

Ошентип, топтук иштер боюнча далилди анык-

таган, УКТ жасаган экономикалык кылмыштарды 

тергөөнүн мыйзам ченемдүүлүгү чындыгында бар 

болуп эсептелет жана бул категориядагы кылмыш-

тарды тергөөдө белгилүү үлгүдө байкалат. Тергөө-

чүнүн милдети аларды толук жана туура эсепке алуу 

жана практикада колдонуу болуп эсептелет. 

Экинчи топтогу мыйзам ченемдүүлүктөрдүн 

арасынан эң алгач өтө маанилүү – УКТ жасаган эко-

номикалык кылмыштарды тергөөнүн өтө түйшүктүү-

лүгү, бир жак жасаган кылмыштарды тергөө салыш-

тырмалуу бир топ жогорулаганын белгилөө керек. 

УКТ жасаган экономикалык кылмыштарды тергөө-

нүн түйшүктүүлүгүнүн өсүшү, иш боюнча күнөөлөн-

гөндөрдүн саны көбөйөт жана ошого жараша бир тек-

түү процессуалдык жана тергөө иштери өсөт.  

Айыпталуучулардын сандарынын жана алардын 

кылмыш ишмердүүлүктөрүнүн эпизоддорунун өсүшү 

менен башка тергөө иштеринин көлөмү да – ар бир 

айыпталуучунун өздүгүн билүү, алардын көрсөтмө-

лөрүндөгү карама-каршылыктарды жоюуу, бетме бет 

коюуу, ордундагы көрсөтмөлөрдү текшерүү, карап 

чыгуу, таануу үчүн берүү, соттук экспертизаны 

дайындоо ж.б. өсөт. 

УКТ жасаган экономикалык кылмыштарды тер-

гөөдө каралып жаткан мыйзам ченемдүүлүктүн тааси-

рин эске алуу керек. Тергөө түзүмдөрүнүн жетекчиле-

ри УКТ жасаган баардык экономикалык кылмыш-

тарды өз убагында, жана сапаттуу тергөөнү камсыз 

кылуу үчүн тийиштүү башкаруу чечимдерин кабыл 

алуулары зарыл. Ага жардам берүү үчүн ыкчам кыз-

маткерлерди бөлүп берүү; тергөөчүлөр бригадасын 

же тергөө-ыкчам тобун түзүү. Тергөө практикасы, 

эгерде тергөө түзүмдөрүнүн жетекчилери мындай че-

чимдерди өз убагында алышпаса, анда экономика 

чөйрөсүндөгү топтук кылмыштарды тергөө узарып 

кетиши мүмкүн, бул мыйзам менен аныкталган тер-

гөөнүн мөөнөттөрүнүн бузулушуна, далилдердин жок 

кылынышына, айыпталуучулардын сүйлөшүп алуу-

ларына жана башка тескери кесепеттерге алып келет. 

Өзгөчө башталгыч тепкичте топтук кылмыштар-

ды тергөөнү уюштурууну аныктаган мыйзам ченем-

дүүлүк болуп, бир катар бирдей тергөө иш аракет-

терин бир убакта жүргүзүү болуп эсептелет: бир 

канча кылмыштын кошо катышуучуларын кармоо, 

жашаган жана иштеген жери боюнча тинтүү, суракка 

алуу. Бул тактикалык эске алуулар менен коштолот: 

ошол эле тергөө иштерин удаа жүргүзүү, иш боюнча 

маанилүү далилдердин жок кылынышына алып келет, 

мисалы, бир шектүүнү кармап тинтүү жүргүзгөндө 

башкалары дароо жашынышат жана далилдерди 

бекитүү же жок кылуу боюнча чара көрүшөт.  

Ушул мыйзам ченемдүүлүктү эсепке алуу менен 

топтук иштер боюнча баштапкы тергөө жана иликтөө 

иштерин жүргүзүүдө тергөө түзүмүнүн жетекчиси 

тергөө иш аракеттери боюнча өндүрүштү камсыз 

кылуу үчүн кошумча күч жана каражат тартуусу 

зарыл: тергөөчүнүн карамагына керек болгон техни-

каны, транспортту, техникалык кызматкерлерди өткө-

рүп берүүсү, ага жардамга ыкчам кызматкерлерди, 

ревизорлорду ж.б. бөлүп берүүсү керек. 

УКТ жасаган экономикалык кылмыштарды тер-

гөөнү уюштурууда, дагы бир мыйзам ченемдүүлүктү 

эске алуу керек: тергөөчү, кылмыш тобунун иштин 

чындыгын аныктоодогу каршылык көрсөтүүсүнө тос-

коол болуу, кылмышка кошо катышуучулардын орто-

сундагы бири бири менен сүйлөшүп алуунун алдын 

алуу, кээ бир кылмышка кошо катышуучуларды же 

уюштуруучуну жашыруу ошондой эле топтун кыл-

мыш ишмердүүлүгүнүн кооптуу эпизоддоруна багыт-

талган атайын чара жана ыкмаларды кабыл алуусу 

зарыл [4, 169-б.].  

Топтун лидери топто өзү үчүн ыңгайлуу жүрүм-

турумга ээ болуп аны башкарганга аракет кылат. 

Тергөөчү мындай каршы иш-аракетти тактоо менен 

бирге, өз убагында бөгөт коюу чараларынын камын 

көрүүсү, камалган кылмышка кошо катышуучуларды 

камакта бирбирлеринен бөлүп коюу, тергөө сырын 

сактоо үчүн чараларды көрүүсү зарыл. 

УКТ жасаган экономикалык кылмыштарды тер-

гөө практикасында, биздин оюбузча топтук иштер 

боюнча тергөөдө айыпталуучулардын жүрүм-турум-

дарын жана аларды тергөөнүн тактикасын аныктаган 

үчүнчү топтун мыйзам ченемдүүлүктөрү чоң кызы-

гууну пайда кылат. Бул топтун баардык мыйзам 

ченемдүүлүктөрү кылмыш топторунун психология-

сына, алардын калыптанышынын жана функциясы-

нын коомдук-психологиялык мыйзам ченемдүүлүк-

төрүнө негизделген.  

Топтук кылмыштардын психологиясына негиз-

делген УКТ жасаган экономикалык кылмыштарды 

тергөөнүн ичинен биринчи мыйзам ченемдүүлүктө-

рүнөн кылып ар бир кылмышка кошо катышуучунун 

жүрүм-турумунун жана көрсөтмөлөрүнүн белгисиз-

дигин айтуу керек. Кылмышка кошо катышуучу-

лардын жүрүм-турумдарынын белгисиздиги, психо-

логиялык көз караш боюнча, акыры өз ара аракетте-

нишкен жана белгилүү натыйжага алып келген алар-

дын ар бирине тергөө учурунда эки катар фактор 

таасир этээри менен түшүндүрүлөт.  

Кээ бир факторлор айыпталуучудан иш боюнча 

тергөөчүгө өзүнүн кылмышка катышкандыгы туура-

луу жана уюшкан кылмыштуу топтун мүчөлөрүнүн 

иш аракеттери боюнча туура көрсөтмө берүүсүнө 

түрткү болот. Бул, тергөөчүдө аталган уюшкан кыл-

мыштуу топтун мүчөсү боюнча маанилүү далилдин 

бар болуусу сыяктуу факторлор; кылмышка кошо ка-

тышуучу биринчи туура көрсөтмө берип коюусу мүм-

күн болгондуктан, башка айыпталуучуларды тергөө-

чүнүн алдында ыңгайсыз абалда калтыруусу мүмкүн 

болгондуктан, айыпталуучу иш боюнча туура көрсөт-

мө берүүдөн коркуусу; кылмыш тобунун бардык иш 

аракеттери үчүн жооп берүүнү каалабагандыгы, өзгө-

чө эгерде аталган айыпталуучу кылмыш кылууда 

экинчи даражадагы ролду ойногон болсо.  

Башка факторлор, тескерисинче, айыпталучуга 

топтук иш боюнча чындыкты айтпоого, өзүнүн жана 

башка кылмышка кошо катышуучулардын күнөөлө-

рүнөн баш тартууга, тергөөчүнүн алдында топтун 

кылмыш ишмердүүлүгүн ачыктабоого, анын уюшту-

руучусун бербөөгө ж.б. түрткү болот. Мындай фак-

торлор болуп аталган айыпталуучуга топтук кыл-

мыштын уюштуруучусунун жана топтун баарынын 

басым жасоосу; уюшкан кылмыштуу топтун мүчөлө-

рү тарабынан кийин өч алуулары; топтун уюштуруу-

чусунун жардамына болгон үмүт ж.б. болушу мүм-

күн.  

Тигил же бул тергөө учурунда көрсөтүлгөн фак-

торлордун кайсылары үстөмдүк кылса, айыпталуучу-

нун позициясы да ошондой эле болот. Практикада 

кездешкен УКТ кылган иштер боюнча айыпталуучу-

лардын жүрүм-турумдарынын ирээти дал ушул менен 

түшүндүрүлөт: кээ бир айыпталуучулар өздөрүнүн 

көрсөтмөлөрүн көп жолу өзгөртүшөт – өздөрүн кү-

нөөлүү деп табышат жана УКТ кылган кылмыш бо-

юнча башка кылмышка кошо катышкандарын күнөө-

лөшөт, берген көрсөтмөлөрүнөн баш тартышып баш-

калар боюнча туура эмес айтып алганын айтып өздө-

рүн күнөөсүз деп эсептешет. Мындай белгисиздик, 

жүрүм-турумдун ирээтсиздиги жана айыпталуучу-

лардын позициялары тергөө учурунда топтук эконо-

микалык иштерге мүнөздүү.  

УКТ кылган кылмыш иштери боюнча айыпта-

луучулардын жүрүм-турумдарынын белгисиздиги, 

дагы бир аспектке ээ. Сөз аталган айыпталуучунун 

жүрүм-турумунун белгисиздиги жөнүндө эле эмес 

дагы, анын жүрүм-туруму башка УКТ кылмышка 

кошо катышуучулары үчүн да белгисиз жана алдын 

ала айтылгыс, б.а. алардын ичинен эч кимиси аягына 

чейин ар бир айыпталуучу кандай позицияны карма-

наары жана өзүнүн кылмышка кошо катышуучулары 

жөнүндө кандай көрсөтмө берээри жөнүндө ишеним-

дүү боло алышпайт.  

Үчүнчү топтун маанилүү мыйзам ченемдүү-

лүгүнөн болуп айыпталуучунун кызыкчылында кара-

ма-каршылыктын бар болуусу, кээде уюшкан кыл-

мыштуу топтун мүчөлөрүнүн ортосундагы чыр-ча-

тактар эсептелет.  

Топтук иштер боюнча айыпталуучунун жүрүм-

туруму менен байланышкан, УКТ жасаган эконо-

микалык кылмыштарды тергөөнүн мыйзам ченемдүү-

лүгү деп, ар бир айыпталуучунун тергөө учурунуда 

өзүнүн жүрүм-турумун багыттоосу жана алар үчүн 

референттүү болгон бүткүл кылмыштуу топтун кы-

зыкчылыгына болгон көрсөтмөлөрүн айтууга болот.  

Уюшкан кылмыштуу топтун мүчөлөрү, иштин 

позициясын аныктап жатып, суракта көрсөтмө берип 

жатып, дайыма өздөрүнүн кылмыш тобунун кызык-

чылыктарына, көз-караштарына, жүрүм-турум ченем-

дерине, баа жана баалуулуктарына багытталышат. 

Тергөөдө тергөөчүдө жетиштүү далил болсо да же 

айыпталуучу тарабынан УКТ иши боюнча уюшкан 

кылмыштуу топтун маанилүү кызыкчылыктарына 

тийиштүү болбогон бөлүгү боюнча туура көрсөтмө 

берүүсү, туура көрсөтмө берүүдөн баш тартуулары 

дал ушул менен түшүндүрүлөт. Референттүү топтун 

таасири канчалык күчтүү болсо, ошончолук уюшкан 

кылмыштуу топтун өнүгүү деңгээли жогору болот: ал 

жогорку психологиялык өнүгүүдөгү топтордо интен-

сивдүү байкалат – уюшкан топтордо жана кылмыш-

туу уюмдарда, төмөнкү психологиялык өнүгүүдөгү 

топтордо, компания сыяктуу кокустук топторунда аз 

байкалат. Уюшкан кылмыштуу топто баардык мүчө-

лөрү өздөрүнүн жүрүм-турумдарын бул уюшкан 

кылмыштуу топто кабыл алынган жүрүм-турум нор-

маларына шайкеш келтиришет. Адабиятта туура бел-

гиленгендей, кылмыш топторунда конформизм эки 

функцияны аткарат: бир жагынан ал топтук кылмыш 

ишмердүүлүгүн  киргизет, экинчи жагынан – кылмыш 

натыйжасына жетүүгө, кылмыштын издерин жашы-

рууга мүмкүндүк берип, ички топтук контролдун 

механизми болуп кызмат кылат [3, 68-б.].  

Уюшкан кылмыштуу топтун мүчөлөрүнүн жү-

рүм-турумдары бир гана кылмыш кылуу учурунда 

эмес, иш боюнча айыпталуучулар УКТ окуялары 

үчүн ойлору жана баа берүүлөрүндө андан обочолон-

гон болсо да конформдуу болуп эсептелет. УКТ, анын 

жүрүм-турум нормалары жана баалуулуктары, кы-

зыкчылыктары жана максаттары, тийиштүү үлгүдө 

баардык УКТ кызыкчылыгында анын жүрүм-турум-

дарын оңдоп (корректировкалап) уюшкан топтун ар 

бир мүчөсүнө басым жасоону улантып жатат. 

Бирок алдын ала тергөө учурунда уюшкан кыл-

мыштуу топтун позициясында белгилүү өзгөрүүлөр 

болушу мүмкүн. Бул өзгөрүүлөрдү, жаңы ой жана баа 

берүүлөрдү алгач лидер жана башка УКТ мүчөлөрү 

(«авторитеттер») калыптандырышат. Лидердин пози-

циясынын өзгөрүшү менен лидердин артынан бул 

жаңы позицияны кабыл алууга жакын болгон бүт 

УКТ уюшкан кылмыштуу топтун калган мүчөлөрү-

нүн конформдуулугу аркылуу түшүнүшөт жана өз-

дөштүрөт; натыйжада бүт УКТ уюшкан кылмыштуу 

топ жаңы позицияга өтөт.  

Кылмыштын уюштуруучусу бетме бет койгондо 

көрсөтмөлөрүн мойнуна алган же сурак учурунда 

көрсөтмөлөрдү ачыкка чыгаруу башка айыпталуучу-

лар тарабынан жалган көрсөтмөлөрдү берүү позиция-

сынын бетин ачуу абалы, топтук кылмыштарды тер-

гөөнүн атактуу тактикалык ыкмасы уюшкан кыл-

мыштуу топтун конформизмди колдонуусуна негиз-

делген [5, 56-57-бб.]. 

Ошентип, тергөөдө айыпталуучунун жүрүм-ту-

румунун өзгөчөлүктөрү менен байланышкан эконо-

микалык кылмыштарды тергөөнүн мыйзам ченемдүү-

лүктөрү ар бир конкреттүү окуяда өздөрүн ар кандай 

көрсөтөт. Бирок алардын баары потенциалдуу болуп 

каалагандай топтук иштерде жүзөгө ашуу мүмкүн-

дүгүнө ээ. Мында, тергөөчү уюшкан кылмыштуу топ-

тордун коомдук-психологиялык жүзөгө ашуунун 

жана өнүгүүнүн аспекттерин билип туруп экономика 

чөйрөсүндөгү кылмыштарды тергөөнүн оптималдуу 

тактикасын тандай алат жана уюшкан кылмыштуу 

топтун баардык кылмыш ишмердүүлүгүн ачыкка чы-

гара алат. 

